
BO‘LAJAK BOSHLANG‘ICH SINF 
O‘QITUVCHILARINI MA’NAVIY-
MA’RIFIY FAOLIYATGA 
TAYYORGARLIGINI 
RIVOJLANTIRISHNING 
NAZARIY TAHLILI
Yusupova Sanobar Odil qizi
Jizzax davlat pedagogika universiteti o‘qituvchisi

Annotatsiya: Mazkur maqolada bo‘lajak boshlang‘ich sinf o‘qituvchilarini ma’naviy-ma’rifiy faoliyatga tayyorlash muam
mosi nazariy-pedagogik jihatdan tahlil qilinadi. Ma’naviy-ma’rifiy tayyorgarlik tushunchasining mazmuni, tarkibiy kompo­
nentlari, pedagogik ahamiyati hamda uni rivojlantirishga oid ilmiy yondashuvlar yoritilgan. Tadqiqotda shaxsga yo‘nal­
tirilgan, aksiologik va kompetensiyaviy yondashuvlar asosida bo‘lajak o‘qituvchilarning ma’naviy kamolotini ta’minlash 
zarurati asoslab beriladi.

Kalit so‘zlar: ma’naviy-ma’rifiy faoliyat, boshlang‘ich sinf o‘qituvchisi, tayyorgarlik, pedagogik kompetensiya, aksiologik 
yondashuv.
Abstract: In this article, the problem of preparing future primary school teachers for spiritual and educational activities is 
analyzed from a theoretical and pedagogical point of view. The content, structural components, pedagogical significance 
of the concept of spiritual and intellectual preparation and scientific approaches to its development are highlighted. In the 
study, the need to ensure the spiritual development of future teachers is justified on the basis of person-oriented, axio­
logical and competence approaches.

Key words: spiritual and educational activities, primary school teacher, preparation, pedagogical competence, axiolo­
gical approach.
Аннотация: В данной статье проводится теоретико-педагогический анализ проблемы подготовки будущих учи­
телей начальных классов к духовно-просветительской деятельности. Отражены содержание, структурные ком­
поненты, педагогическое значение понятия духовно-просветительской подготовки и научные подходы к его раз­
витию. В исследовании обосновывается необходимость обеспечения духовного развития будущих учителей на 
основе ориентированных на личность, аксиологических и компетентных подходов.

Ключевые слова: духовно-просветительская деятельность, учитель начальных классов, подготовка, педагогиче­
ская компетенция, аксиологический подход.

KIRISH
Jamiyat taraqqiyotining hozirgi bosqichida ta’lim tizimi oldida turgan muhim vazifalardan biri – barkamol, 

ma’naviy yetuk, ijtimoiy mas’uliyatli shaxsni tarbiyalashdir. Bu jarayonda boshlang‘ich ta’lim o‘qituvchisining 
o‘rni alohida ahamiyatga ega, chunki aynan boshlang‘ich sinfda bolalarning dunyoqarashi, axloqiy me’yorlari 
va qadriyatlari shakllana boshlaydi. Shu sababli bo‘lajak boshlang‘ich sinf o‘qituvchilarini ma’naviy-ma’rifiy faoli­
yatga tayyorlash masalasi oliy pedagogik ta’limning dolzarb nazariy va amaliy muammolaridan biri hisoblanadi.

Ma’naviy-ma’rifiy faoliyat tushunchasining nazariy talqini- Pedagogik adabiyotlarda ma’naviy-ma’rifiy 
faoliyat shaxsning axloqiy qadriyatlari, madaniy dunyoqarashi, fuqarolik pozitsiyasi va ijtimoiy faolligini shakl­
lantirishga qaratilgan tizimli faoliyat sifatida izohlanadi. Boshlang‘ich sinf o‘qituvchisi uchun ma’naviy-ma’rifiy 
faoliyat bu - o‘quvchilarga milliy va umuminsoniy qadriyatlarni singdirish, axloqiy me’yorlar asosida ta’lim-tarbiya 
jarayonini tashkil etish va shaxsiy namuna orqali tarbiyaviy ta’sir ko‘rsatish bilan tavsiflanadi. Demak, bo‘lajak 
o‘qituvchining ma’naviy-ma’rifiy tayyorgarligi uning kasbiy faoliyatining ajralmas tarkibiy qismi hisoblanadi. 

TAHLIL VA NATIJALAR
Bo‘lajak boshlang‘ich sinf o‘qituvchilarining ma’naviy-ma’rifiy tayyorgarligi mazmuni- Nazariy tahlillar shuni 

ko‘rsatadiki, ma’naviy-ma’rifiy tayyorgarlik ko‘p komponentli pedagogik hodisa bo‘lib, quyidagi tarkibiy qismlarni 
o‘z ichiga oladi. Qadriyatli-motivatsion komponent bo‘lib, bu komponent bo‘lajak o‘qituvchining kasbga sadoqati, 

tarbiyaviy faoliyatga ichki ehtiyoji, ma’naviy qadriyatlarga ongli munosabati bilan ifodalanadi. Mazmuniy-bilim 
komponenti xususidagi fikrlar- u pedagogik, psixologik, axloqiy va madaniy bilimlar majmuasini o‘z ichiga oladi. 
Bo‘lajak o‘qituvchi ma’naviy tarbiya nazariyasini, milliy va umuminsoniy qadriyatlarni va albatta bolalar ma’naviy 
rivojlanishining yosh xususiyatlari bo‘yicha bilimlarga ega bo‘lishi zarur. Faoliyatli-amaliy komponentida esa- 
ma’naviy-ma’rifiy tadbirlarni loyihalashni, tarbiyaviy ishlarni tashkil etishni va pedagogik vaziyatlarda axloqiy 
qaror qabul qilish ko‘nikmalarini qamrab oladi.

Refleksiv-baholovchi komponentda bo‘lajak o‘qituvchi o‘z ma’naviy holatini tahlil qilishni, tarbiyaviy faoliyat 
samaradorligini baholashni va o‘z-o‘zini takomillashtirishga intilishi bilan namoyon bo‘ladi. Ma’naviy-ma’rifiy 
tayyorgarlikni rivojlantirishga oid nazariy yondashuvlarga to‘xtalib o‘tamiz. Dastlab, aksiologik yondashuv- 
Mazkur yondashuvda ta’lim jarayoni shaxs qadriyatlarini shakllantirishga yo‘naltiriladi. Bo‘lajak o‘qituvchi 
ma’naviy qadriyatlarni nafaqat biladi, balki ularni shaxsiy e’tiqod sifatida qabul qiladi.

Shaxsga yo‘naltirilgan yondashuv- Bu yondashuv bo‘lajak o‘qituvchining individual xususiyatlari, qiziqish­
lari va ehtiyojlarini hisobga olishni nazarda tutadi. Ma’naviy kamolot majburiy ta’sir emas, balki ichki rivojlanish 
jarayoni sifatida qaraladi. Kompetensiyaviy yondashuv- Kompetensiyaviy yondashuv ma’naviy-ma’rifiy tayyor­
garlikni amaliy faoliyat bilan bog‘laydi. Natijada bo‘lajak o‘qituvchi tarbiyaviy vaziyatlarni hal qila oladigan, ijti­
moiy faol va mas’uliyatli pedagog sifatida shakllanadi. Pedagogik nuqtayi nazardan ijtimoiy faollik – shaxsning 
jamiyatdagi ijtimoiy munosabatlarga ongli, mas’uliyatli va tashabbuskor tarzda qo‘shilishidir. Bo‘lajak o‘qituvchi 
ijtimoiy faolligi quyidagilarda namoyon bo‘ladi:

•	 ijtimoiy muammolarga befarq bo‘lmaslik;

•	 jamoatchilik ishlarida faol ishtirok etish;

•	 tarbiyaviy va ma’naviy tashabbuslarni ilgari surish;

•	 o‘quvchilar, ota-onalar va hamkasblar bilan samarali ijtimoiy muloqot olib borish.

Kompetensiyaviy yondashuvda ijtimoiy faollik o‘qituvchining kasbiy kompetensiyasining muhim tarkibiy 
qismi sifatida qaraladi. Bo‘lajak o‘qituvchining ijtimoiy faolligi kompetensiyalar tizimida kompetensiyaviy 
yondashuv doirasida bo‘lajak o‘qituvchining ijtimoiy faolligi quyidagi asosiy kompetensiyalar orqali shakllanadi. 
Bo‘ljak o‘qituvchida jamoa bilan ishlash, ijtimoiy muloqotni samarali tashkil etish, turli ijtimoiy guruhlar bilan 
hamkorlik qilish ko‘nikmalarini qamrab oladi. Shuningdek, fuqarolik kompetensiyasi bo‘lajak o‘qituvchining 
jamiyat va davlat oldidagi mas’uliyatini anglash, ijtimoiy-huquqiy me’yorlarga amal qilish, demokratik qadri­
yatlarni qo‘llab-quvvatlash qobiliyatlarini ifodalaydi. 

Aksiologik kompetensiyada milliy va umuminsoniy qadriyatlarga munosabati, axloqiy me’yorlarga sodiqligi, 
ma’naviy ideallarni kasbiy faoliyatga tatbiq etishi bilan bog‘liq. Bo‘lajak o‘qituvchilarning ijtimoiy faolligini rivoj­
lantirish quyidagi pedagogik mexanizmlar orqali amalga oshiriladi:

•	 amaliyotga yo‘naltirilgan ta’lim (pedagogik amaliyot, service-learning);

•	 ijtimoiy loyihalar va volontyorlik faoliyati;

•	 muammoli vaziyatlar va keys-stadiylar;

•	 refleksiv mashg‘ulotlar va o‘z-o‘zini baholash.

Ushbu mexanizmlar bo‘lajak o‘qituvchining nazariy bilimlarini real ijtimoiy-pedagogik vaziyatlarda qo‘lla­
shiga imkon yaratadi. Kompetensiyaviy yondashuv bo‘lajak o‘qituvchini ijtimoiy faol va tashabbuskor, tarbiyaviy 
jarayonlarda mas’uliyatli va jamiyat ehtiyojlariga moslashuvchan shaxs sifatida shakllantirishga xizmat qiladi. 
Bu yondashuvda ijtimoiy faollik nafaqat qo‘shimcha sifat, balki kasbiy tayyorgarlikning ajralmas natijasi sifatida 
e’tirof etiladi.

XULOSA
Nazariy tahlillar shuni ko‘rsatadiki, bo‘lajak boshlang‘ich sinf o‘qituvchilarini ma’naviy-ma’rifiy faoliyatga 

tayyorlash oliy pedagogik ta’limning ustuvor vazifalaridan biridir. Ushbu tayyorgarlik:

•	 shaxsiy qadriyatlar,

•	 kasbiy bilim va ko‘nikmalar,

•	 refleksiv faoliyat uyg‘unligida rivojlanishi zarur.

Ma’naviy-ma’rifiy tayyorgarlikni rivojlantirishga yo‘naltirilgan nazariy yondashuvlarni kompleks qo‘llash 
bo‘lajak o‘qituvchilarning kasbiy va ma’naviy yetukligini ta’minlashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

